
Fundargerð 6. fundar svæðisráðs Vestfjarða, fjarfundur 06.10.2026 kl.13:00 
 
 
 
Mætt: 
Aðalsteinn Óskarsson (AÓ) formaður svæðisráðs stýrði fundi.  
Aðrir fulltrúar svæðisráðs: Hafdís Sturlaugsdóttir (HS) fulltrúi Strandabyggðar, Þórkatla Soffía 
Ólafsdóttir (ÞSÓ) fulltrúi Vesturbyggðar, Jón Páll Hreinsson (JPH) fulltrúi Sambands íslenskra 
sveitarfélaga, Jóhann Birkir Helgason (JBH) fulltrúi Ísafjarðarbæjar, Katrín Pálsdóttir (KP) fulltrúi 
innviðaráðuneytis, Agnar Bragi Bragason (ABB) fulltrúi atvinnuvegaráðuneytisins og Magnús 
Guðmundsson (MG) fulltrúi umhverfis-, orku- og loftslagsráðuneytisins.  
 
Frá HMS: Ólafur Árnason (ÓÁ) og Herdís Sigurgrímsdóttir (HSI)  
 
AÓ setti fundinn og var gengið til dagskrár. 
 

1. Breyting á afmörkun eldissvæða og aukning lífmassa í Arnarfirði 
Arnarlax ítrekaði í bréfi 2. október 2026 ósk um afstöðu svæðisráðs til þess hvort áform 
fyrirtækisins rúmist innan óbreytts strandsvæðisskipulags, en svaraði ekki fyrirspurn HMS 
um vilja til skipulagsbreytingar. HMS ítrekaði það mat að áformin krefðust 
skipulagsbreytingar, enda fælu þau í sér verulega stækkun eldissvæða inn á aðra 
nýtingarflokka; þó mætti kanna einstakar staðsetningar kvía utan svæða staðbundinnar 
nýtingar ef nákvæm staðsetning þeirra lægi fyrir. Skiptar skoðanir voru um hvort ákvæði 
kafla 7.3 gætu átt við um stækkun inn á svæði almennrar nýtingar, en bent var á að fiskeldi 
væri þar víkjandi nýting og ákvæðin veittu ekki heimild til eldis í öðrum nýtingarflokkum. 
Rætt var um hlutverka- og ábyrgðarskiptingu svæðisráðs og HMS og óskýr áform 
fyrirtækisins; ráðsmenn studdu frekara samtal HMS við Arnarlax og lögðu áherslu á færslu 
kvía út fyrir LV6 til að tryggja öryggi fjarskiptainnviða. 

 
Niðurstaða:  
Ráðið frestar því að taka afstöðu til þess hvort breyting á strandsvæðisskipulagi Vestfjarða 
vegna áforma Arnarlax geti talist óveruleg og biður HMS að eiga samtal við fyrirtækið til 
að fá nánari upplýsingar um áform þess.  

 
2. Önnur mál 

Engin önnur mál  

 

Fundi var slitið kl. 13:40. 



Undirritunarsíða

Aðalsteinn Óskarsson Hafdís Sturlaugsdóttir

Magnús Guðmundsson Agnar Bragi Bragason

Katrín Pálsdóttir Þórkatla Soffía Ólafsdóttir

